
SO‘ZBEKISTONDA TURIZM 

TAKOMILLASHTIRISH: 

STRATEGIYALAR

ORCID: 0009-0007-0749-0208
Eshmurodov Rustam Sayfiddin o‘g‘li

Toshkent davlat iqtisodiyot universiteti
“Turizm” kafedrasi tayanch doktoranti

 
Annotatsiуa: Turizm mamlakatlarning iqtisodiy rivojlanishida, madaniyatlar almashinuvida va ish o‘rni yaratishda katta 
ahamiyatga ega soha hisoblanadi. Hozirgi kunda O‘zbekistonda turizm sohasi sezilarli o‘sish potentsialini namoyon qil-
moqda, ammo sohada kadrlar tayyorlash bilan bog‘liq muammolar ham yuzaga kelmoqda. Ushbu maqolada O‘zbekis-
tonda turizm sohasida kadrlar tayyorlashning mavjud tizimi o‘rganiladi, tizimdagi mavjud muammolar va uni takomillash-
tirish bo‘yicha strategiyalar o‘rganiladi. Kadrlar tayyorlash asoslari, o‘quv dasturlari va turizm bozori talablarini o‘rganib, 
ushbu tadqiqot O‘zbekistonda turizmga kadrlar tayyorlash bo‘yicha ta’lim sifati va dolzarbligini oshirish, pirovardida turizm 
sektorining barqaror rivojlanishiga hissa qo‘shish uchun tavsiya va takliflar beriladi.

Kalit so‘zlar: Turizm, Kadrlar tayyorlash, Ta’lim, O‘quv dasturlarini ishlab chiqish, turizm bozori talablari.
Abstraсt: Tourism is an important sector for countries’ economic development, cultural exchange and job creation. Cur-
rently, the tourism sector of Uzbekistan shows significant growth potential, but there are also problems associated with 
training in this sector. This article examines the existing system of personnel training in the field of tourism in Uzbekistan, 
discusses existing problems in the system and strategies for its improvement. By examining the fundamentals of training, 
curricula and tourism market requirements, this study provides recommendations and suggestions to improve the quality 
and relevance of tourism training in Uzbekistan and ultimately contribute to the sustainable development of the tourism 
sector.

Keу words: Tourism, Training, Education, Curriculum development, tourism market requirements.
Аннотация: Туризм является важным сектором экономического развития стран, обмена культурами и создания 
рабочих мест. В настоящее время туристический сектор Узбекистана демонстрирует значительный потенциал 
роста, но существуют и проблемы, связанные с подготовкой кадров в этом секторе. В данной статье рассматрива-
ется существующая система подготовки кадров в сфере туризма в Узбекистане, рассматриваются существующие 
проблемы в системе и стратегии ее совершенствования. Изучая основы обучения, учебные программы и требо-
вания туристического рынка, в этом исследовании представлены рекомендации и предложения по повышению 
качества и актуальности обучения в сфере туризма в Узбекистане и, в конечном итоге, способствовать устойчи-
вому развитию туристического сектора.

Ключевые слова: Туризм, Обучение, Образование, Разработка учебных программ, требования туристического 
рынка.

K I R I S H
Turizm ko‘p qirrali soha bo‘lib, u turli sohalarni, jumladan, mehmondo‘stlik, sayohat, rekreatsiya va gas-

tronomiyani o‘z ichiga oladi. O‘zbekiston o‘zining boy madaniy merosi, tarixiy obyektlari, tabiiy landshaftlari 
bilan sayyohatchilarni o‘ziga rom etuvchi sayyohlik hududga aylanib bormoqda. Mamlakatimiz hukumati turizm 
salohiyatini iqtisodiy o‘sishning asosiy omili sifatida allaqachon tan oldi va sohani rivojlantirish bo‘yicha bir 
qancha iqtisodiy hamda siyosiy qadamlarni qo‘ydi. Jumladan O‘zbekiston Respublikasida turizm, madaniy 
meros va muzeyshunoslik sohalarida xalqaro standartlarga mos uzluksiz ta’lim tizimini yanada takomillash-
tirish, mehnat bozorining zamonaviy talablariga muvofiq yuqori malakali raqobatbardosh kadrlarni tayyorlash 
jarayonini yo‘lga qo‘yish, fan, ta’lim va ishlab chiqarishning integratsiyasini ta’minlash maqsadida O‘zbekis-
 ton Respublikasi Prezidentining 2021-yil 30-oktabrdagi “Turizm, madaniy meros va muzeyshunoslik soha-
larida malakali kadrlar tayyorlashning uzluksiz tizimini yanada takomillashtirish chora-tadbirlari to‘g‘risida”gi 

5270-sonli qarori bilan turizm sohasiga kadrlar tayyorlash tizimiga bir qancha qo‘shimcha va o‘zgartirishlar 
kiritildi1. Shu bilan birgalikda, bu sa’y-harakatlarning samaradorligi turizm sohasida mavjud kadrlarning xalqaro 
turizm bozori talablarini qondirish uchun zarur ko‘nikma va bilimlarga egaligi bilan bevosita bog‘liqdir.

M A V Z U G A  O I D  A D A B I Y O T L A R  T A H L I L I
O‘zbekiston turizm sohasini rivojlantirish undagi mavjud kamchiliklarni aniqlash maqsadida shu paytga 

qadar bir qancha olim va tadqiqotchilarimiz o‘z tadqiqotlarini olib borganlar va o‘rganishlari yuzasidan o‘z taklif 
va tavsiyalarini berganlar. Jumladan, 

M.Amonboyevning “Turizm industriyasida bo‘lajak mutaxassisni tayyorlashning ta’lim modeli” nomli maqo-
lasida turizmga kadrlar tayyorlash tizimi haqida o‘z tadqiqotlarini keltirib o‘tganlar va unda “Ish beruvchilarning 
bitiruvchilarga qo‘yadigan asosiy talabi – talabalarning universitetda o‘qish paytida o‘quv va ishlab chiqarish 
amaliyotini o‘tash jarayonida to‘plangan tajribasining muhim ahamiyati” – haqida o‘z qarashlarini bayon qil-
ganlar2.

A.Raxmatov o‘zining “Turizm sоhаsida malakali kadrlar qo‘nimsizligining holati va mаvsumiylik muаm-
mоsini hal etish yo‘llari borasida tаvsiyаlаr” nomli maqolasida “Turizm sоhаsida malakali kadrlar qo‘nimsizli-
gining holati va mаvsumiylik muаmmоsini hal etish yo‘llari” ni tadqiq etib, o‘z tavsiyalarini bergan3.

M.V. Polevayaning “Turizm industuryasida kadrlar tayyorlash tizimini takomillashtirish bo‘yicha zamonaviy 
muammolar va vazifalar” nomli tadqiqot ishida “Bizning fikrimizcha, turizm sohasida kadrlar tayyorlash tizimini 
takomillashtirishning asosiy vazifalari quyidagilardan iborat:

● kadrlar tayyorlash tizimining holatini baholash va rivojlanishini prognozlash
● boshqaruv tuzilmasini takomillashtirish
● kadrlar tayyorlash tizimi va ish beruvchilar o‘rtasidagi aloqalarni mustahkamlash” ligini ta’kidlagan4.
Lavrova T.A. o‘zining “Turizm sohasiga kadrlar tayyorlashning zamonaviy yo‘nalishlari” nomli tadqiqot 

ishida Turizm sohasida kadrlar tayyorlash tizimini rivojlantirishga to‘sqinlik qilayotgan asosiy muammolar qato-
riga quyidagilar kiradi:

● raqamli innovatsiyalarni joriy etishni hisobga olgan holda professional standartlarni takomillashtirish 
zarurati;

● turizm va mehmondo‘stlik sohasi uchun kadrlar tayyorlashning eskirgan o‘quv-uslubiy bazasi;
● oliy o‘quv yurtlarining moddiy-texnik bazasini modernizatsiya qilish va o‘quv va kasbiy laboratoriyalar 

(ta’lim sayyohlik agentliklari, mehmonxonalar, restoranlar) mavjudligini ta’minlash zarurati;
● mehmonlar va mijozlar bilan muloqot qilish uchun chet tillarini etarli darajada bilmaslik kabi bir qancha 

sabablarni o‘rgangan. 

T A D Q I Q O T  M E T O D O L O G I YA S I
Mazkur maqolani tayyorlashda ilmiy-nazariy mushohada, tadqiqotchi olimlarning izlanishlari va qiyosiy 

tahlillardan foydalangan holda tayyorlandi. 

T A H L I L  V A  N A T I J A L A R
Diyorimiz ko‘plab diqqatga sazovor joylarga ega, jumladan, YUNESKOning Butunjahon merosi obyekt-

lari, Samarqand, Buxoro, Xiva va Shahrisabz kabi qadimiy shaharlar, shuningdek, Ipak yo‘li va Orol dengizi 
turistik mintaqasining tabiiy go‘zalligi alohida etiborga molik hisoblanadi. Shu nuqtai nazardan hozirgi kunda 
hukumatimiz turizmni rag‘batlantirish maqsadida turistik infratuzilmani rivojlantirish, marketing kompaniyalari va 
mamlakatimizga kirish vizalarini liberallashtirishga kabi bir qancha amaliy ishlarni amalga oshirmoqda. Buning 
natijasi o‘laroq xalqaro turizm bozorida O‘zbekistonga tashrif buyuruvchilar soni muttasil ortib, iqtisodiyotiga 
sezilarli o‘z hissasini qo‘shmoqda.

Ammo shuni hisobga olish kerakki, mamlakatda sohaning o‘sish salohiyati yuqoriligiga qaramay, O‘zbekis-
 ton sohaga kadrlarni tayyorlashda va rivojlantirishda ma’lum bir muammolarga duch kelmoqda. Hozirgi kunda 
mammlakatimizda 27 ta oliy ta’lim tashkiloti va 8 ta kollejda turizm sohasi uchun mutaxassislar tayyorlan-
moqda5. Turizmga kadrlar tayyorlash bilan shug‘ullanuvchi oliy ta’lim muassasalarining taklif etayotgan ta’lim 
dasturlarida asosan talaba yoshlarga beriladigan bilim va ko‘nikmalarning zamon talabida ortda qolayotgan-
ligi, sohaning asl soha vakili bo‘lgan malakali professor-o‘qituvchilarining kamligi hamda OTMlarda zamonaviy 

1 Lex.uz
2 https://tsue.scienceweb.uz/index.php/archive/article/view/2472
3 https://finance.tsue.uz/index.php/afa
4 cyberleninka.ru
5 Stat.uz ma’lumoti

Sjihoz lar yetishmasligi kuzatiladi. Bundan tashqari, o‘quv dasturlari va turizm korxonalari o‘rtasida integratsi-

yaning yaxshi yo‘lga qo‘yilmaganligi ham bu bitiruvchilarning malakalari va turizm sohasidagi ish talablari o‘rta-
sida nomutonosibliklar yuzaga kelishiga sabab bo‘lmoqda.

Yuqoridagilarga qo‘shimcha tarzda shuni aytish mumkinki O‘zbekistonda turizm sohasida kadrlar tayyor-
lash tizimi oldida turgan yana bir nechta muammolar va unga sabab bo‘luvchi omillar mavjud:

■ Ko‘pgina oliy ta’lim va kasb-hunar muassasalarida talabalar amaliyoti uchun turistik laboratoriyalar, 
lingafon xonalari va simulyatsiya xonalari kabi tegishli jihozlar mavjud emas, bu esa talabalar uchun 
amaliy mashg‘ulotlar samarasini tushishiga olib kelmoqda;

■ Turizm boshqaruv tashkilotlarida, xususiy korxona va tashkilotlarda faoliyat yuritib, soha bo‘yicha 
tegishli malakalarga ega bo‘lgan professor-o‘qituvchilarning etishmasligi talabalarga beriladigan ta’lim 
sifatini pasa yishiga olib kelmoqda; 

■ Turizm sohasiga kadrlar tayyorlashda foydalaniladiga o‘quv dasturlari hamda oʻquv rejalari koʻpincha 
sohaning rivojlanayotgan tendentsiyalari va talablariga mos kelmaydi, bu esa amaliy ish jarayonida 
talab qilina digan akademik bilimlar va amaliy koʻnikmalar oʻrtasidagi tafovutni yuzaga keltirmoqda;

■ Oliy ta’lim muassasalari va turizm sohasida faoliyat olib boruvchi korxonalar o‘rtasida bilimlar almashi-
nuvi, integratsiyaning yaxshi yo‘lga qo‘yilmaganligi o‘quv dasturlari va sanoat ehtiyojlari o‘rtasida tafo-
vutlar mavjudligini ko‘rsatmoqda.

Yuqorida keltirib o‘tilgan kamchilik va muammolardan kelib chiqgan holda quyidagi tavsiyalarni turizm 
sohasiga kadrlar tayyorlash tizimini takomillashtirishda o‘z samarasini ko‘rsatishi mumkin bo‘lgan strategi-
yalarni ishlab chiqishimiz mumkin. Avvalroq qayd etilgan zaif nuqtlarni hal etish va O‘zbekiston oliy ta’lim va 
kasb-hunar muassasalarida turizm sohasiga kadrlar tayyorlash tizimini takomillashtirish maqsadida quyidagi 
strategiyalarni taklif etishimiz mumkin:

Turizmga kadrlar tayyorlash bilan shug‘ullanuvchi ta’lim muassasalarining o‘quv dasturlari hamda texnik 
jihozlanganlik holatini modernizatsiya qilishga sarmoya kiritish, jumladan, sayyohlik laboratoriyalari va simu-
lyatsiya xonalarini tashkil etish, amaliy mashg‘ulotlar va amaliy ko‘nikmalarni rivojlantirish maqsadida ko‘proq 
turistik hududlarda amaliy darslarni olib boorish;

Professor-o‘qituvchilarga zamonaviy o‘quv dasturlari, ilmiy va amaliy seminarlar va xalqaro institutlar bilan 
hamkorlik orqali o‘z malaka va tajribalarini oshirish imkoniyatlarini yaratib berish;

Turizm sanoati rivojlangan mamlakatlarning tendensiyalari, texnologiyalari va ilg‘or tajribalarini o‘z ichiga 
olgan holda xalqaro malaka talablariga javob beruvchi o‘quv dasturlarini ishlab chiqish, bitiruvchilarni tegishli 
bilim va ko‘nikmalar bilan ta’minlash;

Oʻquv dasturlarini sohaning sanoat ehtiyojlariga moslashtirish uchun amaliyot dasturlari, sohaning bir 
qancha yutuqlarga erishgan vakillar maʼruzalari, talabalarni turizm sanoat korxonalariga joylashtirish va ulardan 
kerakli amaliy bilim ko‘nikmalarini olishini ta’minlash, taʼlim muassasalari va turizm sanoati korxonalari oʻrtasi-
dagi hamkorlikni mustahkamlash kabi zaruriy ishlarni amalga oshirish zarur.

X U L O S A  V A  T A K L I F L A R
Turizm sohasi O‘zbekistonda iqtisodiy rivojlanish va madaniy almashinuv uchun ulkan salohiyatga ega 

bo‘lgan soha hisoblanadi. Biroq, bu salohiyatdan samarali foydalanish hamda uning imkoniyatlarini ro‘yobga 
chiqarish uchun sanoat talablariga javob beradigan malakali va zamonaviy bilimga ega bo‘lgan kadrlarni ishlab 
chiqarish muhim ahamiyatga ega. Kadrlar tayyorlash va bu tizimni takomillashtirish bo‘yicha bir qancha strate-
giyalarni ishlab chiqish bilan bog‘liq muammolarni hal qilish orqali O‘zbekiston o‘zining turizm ta’lim tizimini 
mustahkamlashi va turizm sohasining barqaror rivojlanishiga hissa qo‘shishi mumkin.

